
Pou Piblikasyon Imedya: 10/01/2023 GOUVENE KATHY HOCHUL

GOUVENE HOCHUL ANONSE PWOPOZYON K AP MENNEN NAN NASYON AN
POU OFRI KONJE PARANTAL KI KONPLETMAN PEYE POU ANPLWAYE ETA
NEW YORK YO

Ofri 12 semen konje parantal ki konpletman peye pou anplwaye Eta New York ki
defavorize yo

Li pral angaje sendika Eta yo nan pwolonje avantaj yo gras ak pwosesis
negosyasyon kolektif la

Gouveneé Kathy Hochul te anonse jodi a yon pwopozisyon k ap mennen nan nasyon an
pou ofri avantaj konje parantal ki konplétman peye pou anplwaye Eta New York nan kad
Eta Leta 2023. Dapre inisyativ la, travayé Eta ki defavorize yo pral resevwa 12 semen
konje ki konplétman peye pou itilize pou lyezon ak yon timoun ki fek fet, yon timoun
adoptif oswa adopsyon. Gouvéne a pral mande tou Biwo Relasyon Anplwaye (Office of
Employee Relations) a pou angaje sendika Eta yo pou pwolonje avantaj sa a bay
anplwaye pa yo atrave negosyasyon kolektif.

"Nan premye jou presye nan lavi yon ti bebe, paran yo pa ta dwe oblije chwazi ant yon
chék ak pran swen timoun nouvo bebe pa yo", Gouvéne Hochul te deklare. "Le yo offri
avantaj konje parantal ki konplétman peye pou anplwaye Eta New York yo, New York
pral kontinye dirije atrave egzanp epi bay yon liy sipo enpotan pou fanmi k ap travay di
yo."

Malgre benefis pozitif byen dokimante konje paran peye pou sante maténel ak tibebe,
ansanm ak sekirite ekonomik fanmi ak retansyon mendev, Etazini se sél peyi devlope
nan mond lan san yon politik nasyonal konje parantal peye. Nouvo paran ak moun k ap
bay swen yo depann de dives kalite politik konje federal, eta ak lokal, anplis de nenpot
avantaj patwon yo sipote yo.

New York ap mennen depi lontan nan konje, li te adopte Iwa Konje Familyal Peye (Paid
Family Leave, PFL) nan tout eta a an 2016. Pwogram PFL New York la bay majorite
travaye sekte prive yo konje ki pwoteje travay yo, konje peye pou kreye lyen avék yon
timoun ki fek fét, adopte oswa nan fanmi dakey, pran swen yon manm fanmi ki gen
kondisyon sante grav, oswa ede pwoch yo le yon manm fanmi an deplwaye aletranje



nan sevis milite aktif. Travaye kalifye yo ka pran jiska 12 semeén lib nan 67 pousan
peman yo (jiska yon limit) nan moman bezwen.

An 2021, Gouvene Hochul te siyen lejislasyon ki elaji lwa a pou enkli pran swen yon fré
ak sé ki malad grav.

Konje Fanmi Peye se yon avantaj ki enpotan anpil pou anpil Nouyoké. Sepandan, lwa a
pa pwolonje egzijans pwoteksyon an bay anplwaye sekté piblik yo, epi majorite mendev
Eta a pa kouvri kounye a.

Gouvene Hochul pral dirije pa egzanp epi ofri anplwaye Eta yo 12 semen konje parantal
ki konplétman peye pou yo itilize pou lyezon ak yon timoun ki fék fet, yon timoun adoptif
oswa adopsyon. Gouvéene a pral mande Biwo Relasyon Anplwaye a pou enstituye
regleman sa a pou tout anplwaye ki defavorize yo pi vit jan sa posib, epi li pral angaje
sendika eta yo pou yo fe pwogre nan objektif sa a atravé negosyasyon kolektif.

Michael Volforte, Direkté Biwo Relasyon Anplwaye a, te deklare, "Konje parantal ki
peye pral fé yon diferans enpotan pou fanmi k ap travay yo. L ap ede moun k ap bay
swen yo bay fanmi yo pandan y ap kenbe yon anplwa ki reminere. Nan kad lidéchip
Gouvene Hochul, mwen espere travay ak patne sendikal nou yo pou nou pwolonje
konje paran ki konplétman peye nan mendév Eta New York la."

